
क्र सं :६५
कोड नम्बर :३७८२
प्रकाशकः रुम टु रिड
लेखकः हुमायन रसिद
चित्रकारः मेहेदी हाक
नेपाली अनुवाद : कविता सापकोटा
नेपाली सम्पादन : जयन्ती स्पन्दन
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल (एड्राड )
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड 
आवाज: संझना महर्जन, यशु श्रेष्ठ, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
यो रेलको यात्राको कथा हो । जाँदा जाँदै रेल धेरै टाढा, अँध्यारो र डर
लाग्दो जङ्गलमा पुग्छ । यस्तो बेला उसले मनमा उत्पन्‍न भएको डरलाई
कसरी जित्ला ?

छुकछुक.. छुकछुक…! मध्यरातको समय छ । रातको अँध्यारो चिर्दै एउटा रेल
यात्रामा निस्केको छ । उसको अनुहार हँसिलो छ ।

रूखलाई पछाडि पारेर, पुलमुनि हुँदै रेल अगाडि बढिरहन्छ । सहरका
ट्रली र बसहरू उसले उडाएको धुलोले छोपिन्छन् । तर, रेल हरिया फाँट र
पानीले भरिएका सुन्दर तालहरूभन्दा पनि अगाडि बढ्छ । छिनछिनमा
परिवर्तन हुने दृश्य हेरेर ऊ प्रफुल्ल हुन्छ ।

रेल रोकिँदैन । सिठ्ठी बजाउँदै अर्को दिन पनि उही रफ्तारमा
कुदिरहन्छ । ऊ आराम नगरी खुसीले रमाएर हिँडिरहन्छ । छुकछुक.. छुकछुक..
!

 रेल टाढा पुग्छ । अब उसलाई डर लाग्न थाल्छ । वरिपरि अनौठा अनुहारहरू
देखेपछि उसको गति घट्छ । उसको अनुहारबाट हाँसो हराउँछ ।

फेरि रात पर्छ । रेल पहिला कहिल्यै नपुगेको नौलो ठाउँमा पुग्छ । अब ऊ
एकछिन थकाइ मार्न चाहन्छ । हात्ती नै हात्ती भएको घना जङ्गल देखेर ऊ
डराउँछ । 

एक्कासि, नजिकको झाडी हाल्लिन थाल्छ । रेल डराएर चिच्च्याउँछ ।
त्यहीबेला मुसुक्क हाँस्दै एउटा केटो फुत्त देखापर्छ ।

केटोसँग जादुमयी बाँसुरी छ । ऊ सुरिलो स्वर निकालेर बाँसुरी बजाउँछ
। आहा ! यस्तो मिठो धुन सुनेर रेल राम्रो भएको अनुभव गर्छ । केटो
बाँसुरी बजाइरहन्छ । अलिअलि गर्दै रेलको साहस पनि बढ्दै जान्छ । 

रेल केटोको वरिपरि नाच्दै फेरि प्रफुल्ल हुन्छ । केटो रातभरि
बाँसुरी बजाइरहन्छ । रेल र जङ्गली जनावर घन्टौँसम्म नाचिरहन्छन् । 

 रेल फेरि खुसी हुन्छ । 'केटो र उसको बाँसुरीलाई धन्यवाद ।' रेल खुसी
भएर यात्रा गरिरहन्छ । 

यो केहि शब्द चिनिसकेका र नयाँ शब्द सिक्न सक्ने बालबालिकाका लागि
तयार पारिएको दोस्रो तहको पहुंचयुक्त पुस्तक हो।

